
	గీ.	
గట్టి కటికి యనంగఁ గన్పట్టు దృఢము, క్రొత్తమిహిహొస యనఁగ మీఱును నవంబు

ప్రాత యనఁగఁ బురాణాఖ్య పరఁగుచుండు, భూతిలసితాంగ శ్రీమాతృభూతలింగ.

	సీ.	
మరు మెత్తనిది గోము మన్వ మనంగను మృదుసంజ్ఞ ప్రథమ మౌ మొదటిది యనఁ

గడపటిది యనంగ నడరు జఘన్యంబు తెల్ల మనంగ రాజిల్లు స్ఫుటము

పరఁగు వీసరము లేబర మన వ్యర్థంబు నెచ్చు పెల్లదనము హెచ్చు మిగితి

మిక్కిలి యెక్కువ మెం డగ్గలము పెచ్చె దుగునాఁగ నధికంబు దోఁచుచుండు

దక్కువకొఱంత పొచ్చెముకగ్గు కుందు కొదువ లొచ్చు కొదుకయనఁ బొదలు న్యూన

మడరుఁ దక్కటి యెడ కడ కడమ తక్కు వేఱు పెఱ యన నితరాఖ్య మారవైరి.

	సీ.	
ఒంటియనంగను నొప్పు నేకాకియై సగటు నాఁగను సరాసరి యనంగ

సామాన్య మెసఁగు నుచ్చావచంబులు దోచుఁ బలువితంబు లనఁగఁ బలువగలన

బరిదెగినది విడివడినది యనఁగను వెలయుచుండును విశృంఖలసమాఖ్య

ప్రతికూలనామమై పరఁగు నడ్డ మనంగ నామంబు వెలయు దాపల యనంగ

వలవల యనంగ దక్షిణం బలరుచుండు నిరుగడలు సూరె లిరుపక్క లిరుమెయులన

నుభయపార్శ్వాభిధానంబు లొనరుచుండు భూషితభుజంగ శ్రీమాతృభూతలింగ.

	సీ.	
ఇరుకట మనఁగను బరఁగు సంకటసంజ్ఞ గహనయి జీఁబు నాఁగను జెలంగు

చిన్నరిపొన్నరి చిన్నారిపొన్నారి యనఁగను ముద్దుగుల్కునది తోఁచు

నకృతలక్ష్యాభిధ యలరును జీరికిఁగొననిది సడ్డ సేయనిది యనఁగ

జలపాది యనఁగను సంకల్పసాధియౌఁ బొలుచును మలతన మురిగొనునది

యగును బిరుదాఢ్యుఁ డన బిరుదాడి యనఁగ గక్కసం బగు బిరుదులు గలుగునాతఁ

డుల్లరపు బిరుదైన రాజిల్లుచుండు భూతిలసితాంగ శ్రీమాతృభూతలింగ.

	సీ.	
అప్రయోజకసంజ్ఞ యలరుచుండును గొఱగానివాఁ డనఁగ గిగ్గాడి యనఁగ

బారెఁడు మూరెడు పట్టెఁడు జేనెఁడు దుత్తెఁడు పుడిసెఁడు బెత్తెఁ డనెడి

యివి మొదల్గాఁగల వెల్లను వ్యామాది పరిమితార్ధములుగాఁ బరఁగుచుండు

రూకంత కాసంత పోకంత యీఁగంత యిసుమంత దోమంత యేనుఁగంత

యనెడి శబ్దంబు లీరీతి నలరుపదము లన్నియుఁ బణాదిమాత్రంబు లగుచుకుండు

నవ్యయీభావ మని కొంద ఱండ్రు వీనిఁ బంగవతురంగ శ్రీమాతృభూతలింగ.

	తే.	
శ్రీలు వెలయంగ నీపేరఁ జేయుకతనఁ, బరఁగును నిశేష్యనిఘ్నాఖ్యవర్గ మిట్లు

గైకొనుము దీని భక్తసంఘాభిమాని, మాతృభూత జగత్త్రయీమాతృభూత.

ᛟᛟᛟᛟᛟᛟ




సంకీర్ణవర్గము

	సీ.	
కోపురం బనఁ జెట్లకొన కెక్కి వైరులఁ జూచుట కర్థమై తోఁచియుండు

నల్లారుముద్దునా నగు జనసమ్మతి యదువకా సనఁగను నద్దెకాఁపు

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 3 సెప్టెంబరు 2022న 05:44కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

